
Dydd Mercher, Chwefror y 26ain, 2025
CYFARFOD Y CYNGOR TREF, 7yh Siambr Cyngor Llanfairfechan ac ar-lein dros Microsoft Teams

AGENDA
1. Croesawu pawb i'r cyfarfod a rhannu’r wybodaeth weinyddol gyffredinol
2. Derbyn ymddiheuriadau am absenoldeb (DLIL 1972 Atodlen 12)
3. Derbyn datganiadau o ddiddordeb — (Diddordebau personol neu ragfarnus y gellir eu datgelu)
4. Derbyn sylwadau ac ymholiadau gan y cyhoedd
5. Derbyn gwybodaeth am y rheoliadau parcio diweddaraf ar Bromenad Llanfairfechan gan Beiriannydd CBSC Janine
Clayton-Smith.
6. Derbyn a chymeradwyo cofnodion Chwefror y 5%, 2025, a’r rhestr weithredu gyfredol (DLIL 1972 Atodlen 12)
7. Derbyn a chymeradwyo’r Rhestr Digwyddiadau ar gyfer 2025/26
8. Derbyn a phenderfynu ar y cais grant gan Bwyllgor Pen-Llan i helpu talu am y costau ar gyfer gig Calan.
9. Derbyn a chymeradwyo cynlluniau ar gyfer hyfforddiant Cymorth Cyntaf lechyd Meddwl yn y Gweithle ar gyfer

staff ac aelodau’r Cyngor Tref a phreswylwyr Llanfairfechan

10. Derbyn gwybodaeth ac argymhellion o Adroddiad lechyd Digidol Un Llais Cymru
11. Derbyn gwybodaeth am faterion cynllunio:
0/52284 8 Clos St Winifred Llanfairfechan - O1 — Coeden dderw wedi’i thocio i ffwrdd o’r adeilad a thocio’r corun
(<30%) fel bod cydbwysedd.
12. Derbyn gohebiaeth
13. Derbyn adroddiadau o wahanol gyfarfodydd

14. Derbyn canmoliaethau a materion brys i'w dwyn i ystyriaeth ac i'w cofnodi ar gyfer cyfarfodydd yn y dyfodol.

Microsoft Teams Angen

cymorth?
Ymuno a'r cyfarfod rwan

Rhif y Cyfarfod: 324 225 915

Nos Fercher, Chwefror y 263", 2025
CYFARFOD Y CYNGOR TREF, 7yh Siambr Cyngor Llanfairfechan ac ar-lein dros Teams
COFNODION

Yn bresennol: Cadeirydd: Maer Alun Rhys Jones; Dirprwy Faer Nia Jones; Cyng. Sharne-Marie Bellis; Cyng. Charlotte

Davies; Cyng. Andrew Hinchliff BEM; Cyng. Chris Jones; Cyng. Christine Roberts; Cyng. Penny Andow (ar-lein); Cyng.

Preben Vangberg; Dirprwy Glerc y Dref: Callum Morrison

1. Croesawodd y Maer Alun Rhys Jones bawb i'r cyfarfod a rhannodd y wybodaeth weinyddol gyffredinol

Cytunwyd recordio’r cyfarfod er mwyn llunio’r cofnodion

2. Derbyn ymddiheuriadau am absenoldeb (DLIL 1972 Atodlen 12)

Cyng. Gareth Jones; Cyng. Leena Farhat; Cyng. Rhys Griffiths; Clerc y Dref: Jayne Neal (Gwyliau Blynyddol)
Penderfynwyd derbyn a nodi

3. Derbyn datganiadau o ddiddordeb— (Diddordebau personol neu ragfarnus y gellir eu datgelu)

Derbyniwyd datganiadau o ddiddordeb gan:

Dirprwy Glerc — bydd yn darparu hyfforddiant lechyd Meddwl; Maer Alun Rhys Jones — Cadeirydd Pwyligor Pen-Llan
Penderfynwyd derbyn a nodi

4. Derbyn sylwadau ac ymholiadau gan y cyhoedd
Roedd aelodau o’r cyhoedd yn bresennol yn y cyfarfod heno, ac roedden nhw i gyd yno i siarad gyda Pheiriannydd
CBSC Janine Clayton-Smith. Gwelwch adran 5 isod.

Penderfynwyd derbyn a nodi

5. Derbyn gwybodaeth am y rheoliadau parcio diweddaraf ar Bromenad Llanfairfechan gan Beiriannydd CBSC Janine
Clayton-Smith.

Bu Janine Clayton-Smith yn bresennol yn ein cyfarfod i gynnig atebion a derbyn sylwadau ynghylch cyfyngiadau
parcio Promenad Llandudno caiff eu rhoi ar waith i helpu lleihau’r pwysau o ran parcio ar y preswylwyr yn sgil y
rheiny sydd ddim am barcio yn y maes parcio talu ac arddangos ac sy’n debygol o barcio ar ffordd y Promenad.
Eglurodd Janine ei bod hi ond yn gallu ateb cwestiynau ynghyich y cyfyngiadau sy’n ymwneud a’r Promenad a dydy hi
ddim yn gallu atebion sy’n ymwneud a’r morglawdd, y maes parcio newydd neu ‘ffyrdd mynediad’ eraill sydd ddim yn
rhan o’r ‘briffordd gyhoeddus fabwysiedig’.

1) Bu i’r clwb hwylio ofyn ambell i gwestiwn. Mae’r rhain yn ymwneud a’r ffyrdd mynediad i’r ffordd ymuno,
ond dydyn nhw ddim yn ymwneud a’r ‘briffordd gyhoeddus fabwysiedig’. Mae’r Dirprwy Glerc wedi casglu’r
cwestiynau hyn ac wedi’u hanfon ymlaen at y tim perthnasol. Caiff yr atebion eu rhannu gyda’r clwb hwylio.

2) Roedd llawer o drafod a chodwyd pwyntiau y bydd Janine yn eu cyflwyno i CBSC i’'w hadolygu. Roedd y rhain
yn amrywio o beidio a chyflwyno cyfyngiadau o gwbl, i barcio i breswylwyr yn unig, i amrywiaeth o wahanol
gyfyngiadau parcio, effeithiau ar breswylwyr, a’r angen am wardeiniaid traffig. At hyn, atebwyd rhai
cwestiynau eglur: Mae rhan i’'w gweld isod:

Q: Am ba hyd y mae modd parcio y tu hwnt i’r tai?

A: Bydd y parcio cyfyngedig o ran amser am 45 munud hyd at y Parc Sglefrio ar y Promenad. Ni fydd parcio cyfyngedig
o ran amser y tu hwnt i’r Parc Sglefrio.

Q: Mae yna bryder ynghylch parcio ychwanegol ar Ffordd Glanmor. Mae yna broblem ar hyn o bryd os bydd ceir yn
parcio ar y ffordd honno, bydd ambiwlans neu injan dan yn methu & mynd heibio i gyrraedd eiddo. A fydd yna
gyfyngiadau mewn lle ar gyfer y ffordd hon?

A: Ar hyn o bryd, does yna ddim cynlluniau ar gyfer cyfyngiadau pellach ar Ffordd Glanmor. Yr unig ffordd y byddai
modd gosod cyfyngiadau fyddai rhoi llinellau dwbl melyn ar y ffordd fel na allai’r preswylwyr barcio yno hyd yn oed.
Mae angen adolygu hyn ymhellach ac nid yw’n rhan o’r cyfyngiadau parcio cychwynnol a fydd ar waith.

Q: Sut mae CBSC am reoli’r cyfyngiad amser o 45munud?

A: Bydd CBSC yn llunio rota i swyddogion gorfodi sifil oruchwylio’r ffordd. Dengys tystiolaeth y bydd pobl yn dod i
wybod am ddirwyon parcio i bobl sy’n cam-drin y system ac yna bydd llai o bobl yn cam-drin y system. | gychwyn,
mae’n debygol y byddai’r Promenad yn cael ei flaenoriaethu ar y rota.

Q: Am ba hyd fydd y trwyddedau parcio i breswylwyr am ddim?

A: Hyd y gellir rhagweld. Roedd Janine wedi trafod hyn gyda’i rheolwr. Mae CBSC yn methu a dweud yn bendant y
bydd y trwyddedau parcio am ddim am byth. Fodd bynnag, does dim bwriad i godi tal arnyn nhw a dydy CBSC ddim
yn gweld hyn yn newid hyd y gellir rhagweld.

Q: Mae’r trwyddedau wedi’'u dynodi ar gyfer cerbyd penodol. Mae hyn yn broblem os oes gan y preswylwyr
ymwelwyr, adeiladwyr ac ati, neu ofalwyr sydd angen parcio yna am dros 45 munud.

A: Gyda chynllun parcio a thrwydded arferol, byddai preswylwyr yn gallu prynu llyfryn o docynnau ar gyfer
ymwelwyr. Gellir prynu’r llyfryn o 10 tocyn am £12.50 a fyddai’n darparu diwrnod llawn o barcio. Dydy hyn ddim yn
rhywbeth y mae rheolwr Janine wedi gofyn iddi roi ar waith hyd yma, ond rhan o’r rheswm dros ymweliad Janine
heddiw ydy pennu eisiau / angen y preswylwyr. At hyn, mae modd i’r rheiny sydd ag anghenion ychwanegol megis
gofalwyr ac ati ymgeisio am ystyriaethau arbennig ar sail fesul achos.

Q: I ble mae’r arian caiff ei gasglu drwy godi tal am barcio’n mynd?

A: Cafodd y datblygiad maes parcio ei ariannu gan grant gwerth 75% a benthyciad gwerth 25%. Caiff yr arian sydd
wedi’i godi yn y maes parcio ei gasglu gan CBSC ac yna’i dalu i Lywodraeth Cymru i dalu am gostau’r benthyciad. Mae
disgwyl y bydd y benthyciad wedi’i thalu ymhen 15 mlynedd.

3) Cynigiodd y Dirprwy Glerc i’'r preswylwyr anfon unrhyw gwestiynau neu safbwyntiau ychwanegol ynghylch
unrhyw ran o’r cyfyngiadau traffig neu’r prosiect amddiffyn rhag y mor ato ef neu’r Clerc a gellir anfon y rhain
ymlaen i’r tim priodol yn CBSC. Cyfeiriadau e-bost: Callum@Ilanfairfecahn.net / jayne@llanfairfechan.net

4) Estynnwyd diolch i Janine am ddod i’r cyfarfod heno.

Penderfynwyd derbyn a nodi

6. Derbyn a chymeradwyo cofnodion Chwefror y 5%, 2025, a’r rhestr weithredu gyfredol (LGA1972 Atodlen 12)

Dosbarthwyd y Cofnodion a’r Rhestr Weithredu cyn y cyfarfod ac fe’u nodwyd eu bod wedi’u darllen.

Rhestr Weithredu
2. Maes Parcio’r Promenad a Diogelu rhag Llifogydd — Rydw i wedi holi eto ond heb dderbyn
unrhyw newyddion pellach am y gwaith.
4. Prosiect Baneri Llanfairfechan — Arolwg yn parhau. At hyn, mae’r faner gyferbyn a baner y neuadd
gymunedol wedi’u chwythu i lawr yn y gwynt ac wedi creu difrod i’r wal. Mae’r Dirprwy Glerc yn ceisio
cyfathrebu gyda pherchennog yr adeilad i asesu’r camau nesaf.
6. Gerddi Ffordd yr Orsaf — Cais ar gyfer Gwobr Gymunedol y Faner Werdd ar gyfer 25/26 wedi’i chyflwyno.
7. Prosiect Hamdden WS Y Gronfa Ffyniant Gyffredin (Ardal Gemau Amlddefnydd) — Mae disgwyl y byddwn
yn cychwyn codi tal ar 3/3/2025. Mae’r eglurhad o’r costau wedi’u marchnata’n dda yn ogystal &’r eglurhad
bod y pyst gol ar y llain glaswellt yn rhad ac am ddim i’'w defnyddio. Derbyniwyd gohebiaeth ynghylch y
ffioedd archebu ar gyfer y cyrtiau 3G / Ardal Gemau Amlddefnydd. E-bostiodd preswylydd i godi pryderon
bod y prisiau newydd yn anfforddiadwy a byddai’n effeithio’n negyddol ar y rheiny sy’n defnyddio’r safle.
Mae’r Dirprwy Glerc wedi ymateb i’r llythyr i egluro’r rhesymau dros y costau newydd a byddwn yn adolygu’r
costau ymhen 6 mis i weld oes modd eu newid. Cafodd y preswylydd hefyd eu gwahodd i siarad gyda’r
Dirprwy Glerc am drafodaeth bellach os oes angen. Roedd yna hefyd sylwadau ar Facebook ynghylch y costau
newydd ar gyfer yr Ardal Gemau Amlddefnydd / cwrt 3G. Roedd yn ymddangos fel bod yna raniad cyfartal
rhwng y rheiny a oedd yn gefnogol o’r ffioedd a’r rheiny a oedd yn anghytuno. Bu i’r Cyngor Tref drafod y
sylwadau a’r ohebiaeth, ac fe gytunwyd ein bod ni wedi trefnu dyddiad adolygu eisoes a bod angen pennu
ffioedd er mwyn i’r safle fod yn gynaliadwy. Dim newid i’'w weithredu ar hyn o bryd.
12. Cyfarfodydd yr is-bwyllgorau — Cyfarfod yr Amgylchedd gyda Shaun o GBSC i drafod y goleuadau Nadolig
wedi’i drefnu ar gyfer Mawrth y 10,
13. Gwybodaeth a diogelwch TG — Mae Un Llais Cymru wedi cynnal adolygiad o’r TG ers gweithredu’r
gwelliannau ac maen nhw wedi llunio adroddiad gydag argymhellion pellach. 'w adolygu yn y cyfarfod hwn.
15. Prosiect Lluniau Lloyd Jones — Hysbyswyd Lloyd ein bod yn awyddus i gynnal oriel yn y cyntedd.
Awgrymodd Lloyd y byddai cost y prosiect yn oddeutu £1000 a byddai’n siarad gyda’i bartneriaid am gyllid.
Rwy’n aros am ateb.
16. Arolwg Tan gwyllt — Cynhaliwyd arolwg yn y farchnad. Arolwg ar-lein pellach a stondin yn y Co-op i’'w
drefnu.
17. Parc Sglefrio — cynhaliwyd cyfarfod i gynnig eglurhad ar gyfer unrhyw ymholiadau. Anfonwyd
dyfynbrisiau, caiff ei drafod yn nes ymlaen yn y cyfarfod.
19. Hyfforddiant Cymorth Cyntaf lechyd Meddwl — Dyfarnwyd grant gan DWr Anafon. Dyddiadau i’w trafod yn
nes ymlaen yn y cyfarfod

Pawb yn gytiin yn unfrydol i gymeradwyo a nodi
7. Derbyn a chymeradwyo’r Rhestr Digwyddiadau ar gyfer 2025/26
Cafodd y digwyddiadau eu rhannu i fod yn ‘Digwyddiadau wedi’u Cadarnhau’ a ‘Digwyddiadau Awgrymedig’.
Mae’r ‘Digwyddiadau wedi’u Cadarnhau’ yn ddigwyddiadau sy’n digwydd flwyddyn ar 61 blwyddyn yn Llanfairfechan
a disgwylir iddyn nhw gael eu cynnal. Y digwyddiadau hyn ydy: Marchnadoedd Bwyd a Chrefftau, Llanfairfechan yn
Dathlu (gyda Traeth Breuddwydion), Yr Wythnos Fawr Werdd, Tan Gwyllt a Gorymdaith Llusernau, Digwyddiad Coffa

Llanfairfechan, Winter Sounds a Sinema Gymunedol, Goleuadau Nadolig a Choeden Goleuadau, Marchnad Nadolig.
Soniwyd nad yw’r Cyngor Tref yn cynnal Winter Sounds a’r Goeden Oleuadau’n uniongyrchol, ond rydym yn helpu
gyda chynnal y digwyddiadau hyn. Cytunwyd y dylid cynnal yr holl ddigwyddiadau hyn eleni.
Mae’r ‘Digwyddiadau Awgrymedig’ yn ddigwyddiadau sydd wedi’u cynnig nad ydy’r Cyngor Tref yn eu cynnal yn
rheolaidd neu’n rai newydd sbon. Dyma’r digwyddiadau hynny: Gwanwyn Glan Cadwch Gymru’n Daclus, 80
Miwyddiant Diwrnod VE, Cystadleuaeth Cestyll Tywod (ar y cyd &’r Diwrnod Cestyll Tywod Cenedlaethol), Diwrnod
Chwarae Cenedlaethol, Diwrnod Cymunedol Pendalar. Bu trafodaeth ynghylch y digwyddiadau, penderfynwyd os oes
modd cadw’r costau mor isel a phosibl yna gallai’r cyngor gefnogi’r digwyddiadau. Mae yna gostau penodol dydyn ni
heb eu derbyn hyd yma ar gyfer: baner diwrnod VE (ar gyfer 80 Miwyddiant diwrnod VE), Hedfanwyr Barcud Gogledd
Cymru a cherflunydd tywod proffesiynol (ar gyfer y gystadleuaeth Cestyll Tywod). Unwaith y bydd y costau hyn
wedi’u cadarnhau, gallai’r Cyngor Tref gynnal pleidlais bellach i gefnogi agweddau hyn y digwyddiadau. Gofynnwyd
inni gysylltu gyda Chlwb Brecwast y Cyn-filwyr i weld a fyddan nhw’n awyddus i ymuno gydag ein cynllun
Llanfairfechan yn Dathlu i gynnal Garddwest yn debyg i ddigwyddiad y llynedd. Awgrymwyd ein bod yn uno’r
Diwrnod Chwarae Cenedlaethol a Diwrnod Cymunedol Pendalar i gynnal un digwyddiad fel y llynedd. Gofynnwyd i
Ddirprwy Glerc y Dref am gysylltu gyda Chlwb Brecwast y Cyn-filwyr, canfod y costau priodol ac yna adrodd yn ol.

Pawb yn gytin yn unfrydol i gymeradwyo a nodi
8. Derbyn a phenderfynu ar y cais grant gan Bwyllgor Pen-Llan i helpu gyda’r costau ar gyfer gig Calan.
Gadawodd y Maer Alun Rhys Jones y cyfarfod ar gyfer y drafodaeth a’r bleidlais oherwydd gwrthdaro buddiannau.
Mae Pwyligor Pen-Llan wedi cyflwyno cais grant i’r Cyngor Tref i dalu am unrhyw golledion posibl ar gyfer y gig Calan
sydd wedi’i drefnu yn Neuadd Gymunedol Llanfairfechan. Bu i Bwyllgor Pen-Llan gymryd yr awenau dros reoli'r gig
gan ddarparwr digwyddiadau blaenorol ac mae Pwyllgor Pen-Llan yn bryderus y bydd eu helw yn isel iawn ac mae
posibilrwydd y byddan nhw’n gwneud colled. Mae Pwyligor Pen-Llan yn gofyn am grant i dalu am unrhyw un neu
gyfuniad o’r canlynol: £160 (Llogi Neuadd Gymunedol Llanfairfechan), £300 (ar gyfer y band sy’n cefnogi), £500 ( i
logi’r system PA + pheiriannydd). Roedd trafodaeth ynghylch y cais. Y prif bryder ydy bod y gig yn ymddangos fel
menter busnes ac mae angen i’r Cyngor Tref fod yn cefnogi elusennau a grwpiau cymunedol. Os bydd y Cyngor Tref yn
mynd ati i gyfrannu tuag at fentrau busnes, yna mae’n bosibl y bydd busnesau eraill yn ymgeisio a dydy ein grantiau
ddim yn bodoli ar gyfer busnesau. Cytunwyd gwrthod y grant am y rheswm hwnnw.

Pawb yn gytiin yn unfrydol i gymeradwyo a nodi
9. Derbyn a chymeradwyo cynlluniau ar gyfer hyfforddiant Cymorth Cyntaf lechyd Meddwl yn y Gweithle ar gyfer
staff ac aelodau’r Cyngor Tref a phreswylwyr Llanfairfechan
Mae’r Cyngor Tref yn bwriadu cynnal hyfforddiant Cymorth Cyntaf lechyd Meddwl ar gyfer ei staff, cynghorwyr ac
aelodau o gymuned Llanfairfechan. Byddai’r cwrs yn rhad ac am ddim, ond bydd angen talu blaendal o £10 caiff ei ad-
dalu pan fyddwch yn cadw lle. Teitl y cymhwyster ydy ‘Cymorth Cyntaf lechyd Meddwl yn y Gweithle’ ac mae’n
gymhwyster RQF Lefel 3 wedi’i reoleiddio gan Ofqual. Yny cyfarfod diwethaf, cytunwyd y byddai’r Cyngor Tref yn
ariannu’r gost i logi Neuadd Gymunedol Llanfairfechan (£400) os caiff grant allanol ei ddyrannu i dalu am y costau i
gynnal 2 gwrs hyfforddiant ar gyfer cyfanswm o 32 o bobl. Mae’n bleser gennym gyhoeddi bod DWr Anafon wedi
dyrannu £2,640 i dalu am y costau i gynnal hyfforddiant. Awgrymwyd cynnal y gyfres gyntaf o hyfforddiant ar ddydd
Llun, Ebrill yr 283" a dydd Mawrth, Ebrill y 29%" 2025. Hoffem gynnig yr hyfforddiant i 32 person i gyd felly rydym am
gysylltu gyda grwpiau cymunedol a siopau lleol (lle mae nifer o ymwelwyr yn ymweld a nhw) i lenwi’r llefydd gwag.
Gofynnwyd i’r cynghorwyr am rannu gwybodaeth am y cwrs gyda’u person cyswllt yn y grwpiau cymunedol.
Gofynnwyd i’r Dirprwy Glerc am lunio deunydd marchnata i’'w rhannu.

Pawb yn gytiin yn unfrydol i gymeradwyo a nodi
10. Derbyn gwybodaeth ac argymhellion o Adroddiad lechyd Digidol Un Llais Cymru
Mae Un Llais Cymru wedi cynnal adolygiad annibynnol o’n systemau TG yn dilyn ein prosiect ‘Unfed Ganrif ar Hugain’,
a oedd @’r nod o gynyddu ymarferoldeb a diogelwch system TG y Cyngor Tref. Mae Un Llais Cymru wedi cynnig
argymhellion pellach, dyma’r prif rai: 1) defnyddio parth .gov.wales ar gyfer e-byst a’r wefan; 2) gofyn i’r cynghorwyr
ddiweddaru eu e-byst i safon fodern er mwyn helpu gwella’r diogelwch; 3) gofyn i’r cynghorwyr ddefnyddio’r system
365 ar gyfer cydweithio, effeithlondeb a diogelwch gwell. Mae costau ynghlwm a’r holl bwyntiau hyn. Roedd
trafodaeth i ddeall agweddau technegol yr argymhellion, beth fyddai’r argymhellion yn mynd i’r afael ag o, yr effaith
ar y Cyngor Tref ac os ydy Cynghorau Tref / Cymuned eraill yn gweithredu’r un argymhellion. Nodwyd y byddai’r
argymhellion hyn yn costio oddeutu £700 - £1000 ychwanegol y flwyddyn sydd heb ei gyllidebu hyd yma.
Argymbhellion ydy’r rhain yn unig a dydyn nhw ddim yn hanfodol, fodd bynnag fe nodwydd bod ambell i gyngor tref
mwy yn Sir Gonwy wedi’u rhoi ar waith. Nodwyd bod yr argymhellion hyn yn bwysig i’'w dwyn i ystyriaeth a




chynllunio i’'w gweithredu yn y dyfodol. Gofynnwyd i’r Dirprwy Glerc am ohirio’r cynlluniau a’u crybwyll eto pan
fyddwn yn bwrw golwg ar archebiant y flwyddyn nesaf.
Pawb yn gytiin yn unfrydol i gymeradwyo a nodi

11. Derbyn gwybodaeth am faterion cynllunio:

0/52284 8 Clos St Winifred Llanfairfechan - O1 - Coeden dderw wedi’i thocio i ffwrdd o’r adeilad a thocio’r corun
(<30%) fel bod cydbwysedd.

Awgrymwyd ein bod yn gadael y penderfyniad i'r swyddog coed yn CBSC benderfynu a pheidio a chynnig sylwadau
am y cais cynllunio hwn.

Pawb yn gytiin yn unfrydol i gymeradwyo a nodi

12. Derbyn gohebiaeth
Trafodwyd y gohebiaeth a dderbyniwyd yn eitem 6 yr agenda, pwynt 7 y Rhestr Weithredu.
Penderfynwyd derbyn a nodi

13 Derbyn adroddiadau o wahanol gyfarfodydd

1) Parc Sglefrio
Yr wythnos ddiwethaf bu i aelodau Pwyligor yr Amgylchedd gwrdd gyda Dave Dudley (Swyddog Chwarae o GBSC) i
drafod y gwaith sydd angen ei gyflawni i atgyweirio’r parc sglefrio ac a oes angen cymwysterau penodol ar y
contractwr rydym yn ei ddefnyddio. Eglurodd Dave Dudley nad oedd angen unrhyw gymwysterau penodol ar y
contractwr rydym yn ei ddefnyddio ond mae angen profiad perthnasol ac yswiriant arno. Yn dilyn hyn, mae’r Dirprwy
Faer Nia Jones wedi bod mewn cyswllt gyda Gof Llanfairfechan (Gareth) sydd wedi cynnig dyfynbris o £5000 am
atgyweirio paneli skate-light sydd wedi torri. Cadarnhaodd Gareth y gallai gyflawni’r gwaith a fod ganddo’r yswiriant
priodol yn unol a chais Swyddog Chwarae CBSC. Hefyd bu i Leon o Dragon Play gynnig amcan bris o £9,651.00 am
atgyweirio 8 panel yn y parc sglefrio. | dderbyn dyfynbris mwy cywir, dywedodd Dragon Play y byddai’n rhaid inni
dalu £750 am arolwg safle neu aros nes eu bod yn gweithio yn yr ardal. Mae gofyn inni geisio derbyn 3 dyfynbris os
ydy’r caffaeliad dros £1000. Mae Dave Dudley am gwrdd a chontractwr ychwanegol y gallai rannu ei fanylion cyswilit
gyda ni i dderbyn 3¥¥ dyfynbris. Nodwyd y dylen ni ofyn am warant gan Gareth am ei waith. Ar wahan i hyn, soniodd
Dave Dudley bod difrod i’'r seti plant ar y siglen. Mae hyn yn ddifrod troseddol wedi’i achosi gan hyfforddi cwn i
ymladd drwy annog y ci i frathu’r siglen. Bydd Dave Dudley yn rhoi gwybod i'r heddlu am y difrod a mynd ati i ddod o
hyd i siglenni newydd yn eu lle.

2) Cyfeillion Llyfrgell Llanfairfechan
Mae CBSC yn gofyn i Gyfeillion Llyfrgell Llanfairfechan am drefnu Cytundeb Lefel Gwasanaeth gyda CBSC. Mae gan
Gyfeillion Llyfrgell Llanfairfechan bryderon ynghylich y lefel o gyfrifoldeb ar yr aelodau pwyligor gwirfoddol. Maen
nhw am gysylltu gyda CBSC i dderbyn mwy o wybodaeth am hyn, ac maen nhw hefyd wedi gofyn i GBSC am
atgyweirio’r materion strwythurol / cynnal a chadw gyda’r adeilad. Mae Cyfeillion Llyfrgell Llanfairfechan yn
cydweithio gyda CBSC i ddod i gytundeb.

3) Neuadd Gymunedol Llanfairfechan
Mae’r offer TG ar gyfer hwb Ray Jones wedi’'i dderbyn a’i osod. Derbyniwyd hyn yn ddiolchgar drwy brosiect
partneriaeth gyda Grwp Llandrillo Menai — Prosiect Lluosi. Yn ail, bu rhywfaint o ddifrod i ddrws ffrynt y Neuadd
Gymunedol. Roedd digwyddiad gydag aelod o’r cyhoedd a oedd yn sal yn feddyliol a wnaeth achosi difrod. Mae’r
heddlu yn mynd i’r afael a’r achos ond mae’n rhaid i'r Neuadd Gymunedol gyflwyno hawliad i’'w cwmni yswiriant.
Mae yna nifer o bethau eraill sydd angen codi arian ar eu cyfer yn y Neuadd Gymunedol. Bu i'r digwyddiad
fandaliaeth hwn helpu sefydlu menter cyllid torfol sydd a’r nod o godi arian a ellir ei ddefnyddio fel cyllid cyfatebol ar
gyfer grantiau ac ati. Yn drydydd, cynhaliwyd y ffilm olaf un sef Casablanca yn y sinema gymunedol ar Ddiwrnod San
Ffolant (Chwefror y 14eg). Roedd oddeutu 30+ o bobl yno. Mae bwriad i symud y Sinema i Siambr y Cyngor ar gyfer
dangosiadau llai gan fod modd cadw’r ystafell hon yn gynhesach.

Penderfynwyd derbyn a nodi

14. Derbyn canmoliaethau a materion brys i’'w dwyn i ystyriaeth a’u cofnodi ar gyfer cyfarfodydd yn y dyfodol

1) Gofynnodd y Dirprwy Faer Nia Jones ein bod yn estyn diolch i Wasanaethau Garddlunio Elmer & Son. Bu i fwy nac
un achos o goed / canghennau mawr yn cwympo ac yn rhwystro priffyrdd a llwybrau cerdded. Mae tim Elmer & Son
yn dod allan yn wirfoddol i’w clirio. Gofynnwyd i’r Dirprwy Glerc am anfon llythyr o ddiolch.

2) Soniodd y Cyng. Preben Vangberg ei fod wedi gofyn am fag gwyrdd ar gyfer ailgylchu cardbord 3 wythnos yn 6l ond
dydy o heb dderbyn un hyd yma. Mae hyn yn peri pryder oherwydd mae preswylwyr eraill sy’n byw ar yr un ffordd ag
o yn yr un sefyllfa sy’n golygu bod preswylwyr yn methu ag ailgylchu cardbord. Y stryd dan sylw ydy Park Cresent
North. Cytunodd y Cyng. Penny Andow i godi hyn gyda CBSC a derbyn ymateb.

3) Mewn ymateb i adroddiad y cyfarfod Parc Sglefrio, soniodd y Cyng. Sharne-Marie Bellis am y syniad o ofyn i blant
lleol helpu i godi arian gyda rhywbeth tebyg i ‘roll up the prom’ noddedig er enghraifft. Byddai modd defnyddio’r
syniad hwn i helpu ariannu’r parc sglefrio concrid.

Penderfynwyd derbyn a nodi

Daeth y cyfarfod i ben am 9yh




